
Bo Por Tin un Bida di Famia Felis
Den e tempunan krı́tiko akı́ ku nos ta bibando, matrimonio i famia ta
konstantemente bou di atake. Ta posibel pa famianan ta felis? Aunke no
ta fásil pa logra esaki, nos tin yudansa. Maske e foyeto akı́ no ta un manual
kompleto di matrimonio, e ta kontené vários sugerensia práktiko i prinsipionan
di Beibel ku por yuda famianan. Si abo i bo famia apliká nan, boso lo ta mas felis.

Made in the United States of America
Produsı́ na Merka



S
E

K
S

H
O

N
1

Laga DiosYuda
Boso Hasi Boso
Matrimonio
Felis
“Esun ku a krea hende
na prinsipio a traha nan

hòmber i muhé.”
—Mateo 19:4

Ta Yehova� Dios a uni e promé hòmber i muhé den matrimonio. Beibel ta bisa ku
el a traha e promé muhé i a “hib’é pa e hòmber.” Adam a keda masha kontentu.
El a bisa: “Esaki ta awor wesu di mi wesunan, i karni di mi karni.” (Génesis 2:
22, 23) Awe tambe Yehova ke pa parehanan kasá ta felis.

Hopi hende ta pensa ku ora nan kasa, nan bida lo ta perfekto. Pero den bida real,
asta parehanan kasá ku ta stima otro un mundu tin problema de bes en kuando.
(1 Korintionan 7:28) Den e foyeto akı́, lo bo haña vários prinsipio bı́bliko (konse-
ho, mandamentu, norma òf siñansa di Beibel) ku por yuda boso. Si boso biba di
akuerdo ku nan, boso por tin un matrimonio i famia felis.—Salmo 19:8-11.
� Beibel ta bisa ku Dios su nòmber ta Yehova.

1

KUMPLI KU E PAPEL KU YEHOVA A DUNA BOSO KADA UN

2

TENE KUENTA KU SINTIMENTU DI BO KAS
´
A

LOKE BEIBEL TA BISA: Esposo ta kabes di famia.
—Efesionan 5:23.
Esposo, Yehova ta ferwagt ku bo ta kuida bo esposa

ku kariño. (1 Pedro 3:7) Dios a trah’é pa e ta bo ayudante
i E ke pa bo trat’é ku dignidat i amor. (Génesis 2:18)
Bo mester stima bo kasá asina tantu ku bo ta laga su
bienestar bai promé ku esun di bo.—Efesionan 5:25-29.
Esposa, Yehova ta ferwagt ku bo ta respetá bo

esposo profundamente i ta yud’é kumpli ku su papel.
(1 Korintionan 11:3; Efesionan 5:33) Ora bo esposo tuma
un desishon, apoy’é i kooperá kuné di henter bo kurason.
(Kolosensenan 3:18) Si bo ta hasi esei, lo bo ta di gran
balor pa bo esposo i tambe den bista di Yehova.—1 Pedro
3:1-6.

LOKE BO POR HASI:
Puntra bo kasá kiko bo por
hasi pa bo ta un mihó esposo
òf esposa. Skuch’é ku atenshon,
i hasi bo bèst pa drecha tur loke
bo por drecha
Tene pasenshi. No ta di un dia
pa otro boso ta siña kon pa hasi
otro felis

LOKE BEIBEL TA BISA: Ta importante pa bo tene kuenta
ku interes, esta deseo- òf nesesidatnan, di bo kasá.
(Filipensenan 2:3, 4) Kòrda ku Yehova ke pa su sirbidónan
ta “amabel ku tur hende.” P’esei, trata bo kasá bon.
(2 Timoteo 2:24) “Tin hende ta papia sin pensa, manera
hinká di spada, ma lenga di hende sabı́ ta trese kuramen-
tu.” Pues, bo mester wak bon kon bo ta papia ku bo kasá.
(Proverbionan 12:18) Yehova su spiritu santu lo yuda bo
papia ku bondat i amor.—Galationan 5:22, 23; Kolosense-
nan 4:6.

LOKE BO POR HASI:
Promé ku bo papia tokante un
asuntu importante ku bo kasá,
resa pidi Dios yuda bo keda
kalmu i ku mente habrı́
Pensa bon kiko bo ta bai bisa
i kon lo bo bis’é

K
`
ORDA KU BOSO DOS TA UN TIM

LOKE BEIBEL TA BISA: Ora bo kasa, abo ku bo kasá ta
bira “ún karni.” (Mateo 19:5) Apesar di esei, boso ta keda
dos persona ku tin biaha no tin mesun opinion. Pues, ta
importante pa boso siña pensa i sinti meskos ku otro.
(Filipensenan 2:2) Union ta esensial ora di tuma desishon.
Beibel ta bisa: “Traha plan dor di buska konseho.”
(Proverbionan 20:18) Ora boso tin ku tuma desishon
importante, hasié huntu i laga e prinsipionan di Beibel
sirbi komo boso guia.—Proverbionan 8:32, 33.

LOKE BO POR HASI:
Ora bo ta papia ku bo kasá,
lag’é sa kon bo ta sinti i no
djis dun’é informashon òf
bis’é bo opinion
Promé ku bo komprometé bo
mes pa hasi algu, papia ku bo
kasá

SEA REAL
´
ISTIKO I OPTIMISTA

No spera perfekshon di bo mes ni di bo kasá. (Salmo
103:14; Santiago 3:2) Hasi esfuerso pa enfoká riba e bon
kualidatnan di bo kasá. Tene pasenshi i konfia ku ora bo
ta hasi loke Beibel ta bisa lo bo tin bon resultado. (2 Timo-
teo 3:16) Si bo sigui Yehova su konseho, lo e rekompensá
bo esfuersonan i, kada aña ku pasa, boso matrimonio lo
bira mas i mas fuerte.—Galationan 6:9.

PUNTRA BO MES . . .
Mi kasá ta sinti ku mi ta
mas interesá den dje ku
den mi mes?
Kiko mi a hasi awe pa
mustra mi kasá ku mi ta
stim’é i respet’é?

Keda Fiel
na Otro
“No laga ningun hende separá
loke Dios a uni bou di un yugo.”

—Marko 10:9

Yehova ke pa nos ta fiel. (Mikéas 6:8, BPK ) Fieldat ta masha importante, spe-
sialmente den matrimonio, pasobra kaminda no tin fieldat, no tin konfiansa.
I sin konfiansa, amor no ta bona.

Awendia tin tur sorto di influensia ku por pone parehanan bira infiel na otro.
Pa bo protehá bo matrimonio, bo mester ta determiná pa hasi dos kos.

DUNA BO MATRIMONIO PRIORIDAT

LOKE BEIBEL TA BISA: “Hasi sigur kiko ta e kosnan mas
importante.” (Filipensenan 1:10) Bo matrimonio ta un di
e kosnan di mas importante den bo bida. E meresé pa bo
dun’é prioridat.
Yehova ke pa bo kasá ta importante den bo bida i pa

boso ‘gosa di bida’ huntu. (Eklesiástes 9:9) Beibel ta mus-
tra bon kla ku nunka bo mester neglishá bo kasá. Al kon-
trario, boso tin ku buska maneranan pa hasi otro felis.
(1 Korintionan 10:24) Laga bo kasá sinti ku bo ta apresi’é
i ku bo tin mester di dje.

LOKE BO POR HASI:
Hasi sigur ku regularmente
boso ta pasa tempu huntu i
ku na momentonan asina bo
kasá tin tur bo atenshon
Pensa i papia di “nos” i no
di “ami”

PROTEH
´
A BO KURASON

LOKE BEIBEL TA BISA: “Ken ku sigui wak un muhé ku pa-
shon, ya kaba a kometé adulterio kuné den su kurason.”
(Mateo 5:28) Si un hende ta keda pensa riba kos inmoral,
den un sentido e ta infiel na su kasá.
Yehova ke pa bo protehá bo kurason. (Proverbionan

4:23; Yeremı́as 17:9) Pa hasi esei, bo mester paga bon
tinu kiko bo ta wak. (Mateo 5:29, 30) Sigui ehèmpel di e
patriarka Yòb. El a sera un aliansa ku su wowonan pa nun-
ka wak un otro hende muhé ku deseo inmoral. (Yòb 31:1)
Disidı́ firmemente pa nunka wak pornografia. Ademas,
nunka kuminsá un laso romántiko ku un persona ku no
ta bo kasá.

LOKE BO POR HASI:
Laga hende mira bon kla ku
bo ta determiná pa keda fiel
na bo kasá
Tene kuenta ku sintimentu di bo
kasá, i si bo relashon ku un otro
hende ta laga bo kasá sintié
inkómodo, termin’é mesora

HASI BO PARTI
Sea franko ku bo mes i rekonosé bo puntonan suak. (Sal-
mo 15:2) No tene bèrgwensa di pidi yudansa. (Proverbio-
nan 1:5) Si bo sa pensa riba kosnan inmoral, keda lucha
kontra e tendensia ei. No desanimá. (Proverbionan 24:16)
Yehova lo bendishoná bo esfuersonan pa keda fiel na bo
kasá.

PUNTRA BO MES . . .
Kon mi por traha mas
tempu pa mi kasá?
Mi kasá ta mi mihó
amigu?

Kon pa Solushoná
Problema
“Stima otro intensamente, pasobra amor

ta tapa un multitut di piká.”—1 Pedro 4:8

Den bida matrimonial, semper por surgi problema. Esakinan por surgi debı́
ku boso kada un su manera di pensa, di sinti òf di mira bida ta diferente. Tin
faktor pafó di e matrimonio i kos imprevisto ku tambe por kousa problema.

Tin biaha nos ke sera wowo pa realidat, pero Beibel ta konsehá nos pa enfrentá
nos problemanan. (Mateo 5:23, 24) I e mihó manera pa solushoná boso proble-
manan ta aplikando prinsipionan di Beibel.

PAPIA TOKANTE E PROBLEMA

LOKE BEIBEL TA BISA: “Tin . . . un tempu pa papia.”
(Eklesiástes 3:1, 7) Pues, si boso tin un problema, hasi
sigur ku boso ta tuma tempu pa papia tokante dje. Sea
franko ku bo kasá i lag’é sa kon bo ta sinti i kon bo ta mira
e asuntu. Semper “papia bèrdat” ku otro. (Efesionan 4:25)
Asta si boso ta hopi rabiá, buska tur manera pa boso no
kuminsá pleita. Un kontesta suave por evitá ku un simpel
diferensia di opinion ta para bira un guera.—Proverbionan
15:4; 26:20.
Asta si boso no logra yega na un akuerdo, keda

papia nèchi ku otro i nunka lubidá di mustra amor i rèspèt
pa otro. (Kolosensenan 4:6) Trata di resolvé e problema
mas lihé posibel i no stòp di komuniká ku otro.—Efesionan
4:26.

LOKE BO POR HASI:
Palabrá un ora pa boso
papia tokante e asuntu
Ora bo kasá ta na palabra,
no interumpié. Bo bùrt pa
papia lo yega

SKUCHA I TRATA DI KOMPROND
´
E OTRO

3

KUMPLI KU BOSO DESISHON

LOKE BEIBEL TA BISA: “Tene tierno kariño pa otro.
Pa loke ta mustra onor na otro, tuma e inisiativa.” (Roma-
nonan 12:10) E manera ku boso ta skucha ta masha impor-
tante. Mustra “sintimentu pa otro,” sea humilde i trata di
komprondé otro su punto di bista. (1 Pedro 3:8; Santiago
1:19) No djis gaña skucha. Si ta posibel, stòp ku loke boso
ta hasiendo anto presta atenshon na otro, òf palabrá pa
papia riba e asuntu mas lat. Si boso ta mira otro komo
kompañero di tim i no komo kontrinkante, boso lo no
“rabia” lihé.—Eklesiástes 7:9.

LOKE BO POR HASI:
Keda skucha bo kasá ku un
mente habrı́ maske bo no ta
di akuerdo ku loke e ta bisa
Purba di komprondé kiko tin
tras di loke bo kasá ta bisa.
Paga tinu riba su gestonan,
ekspreshon di kara i tono
di bos

LOKE BEIBEL TA BISA: “Den tur trabou tin ganashi, ma
djis papia ku boka so ta kondusı́ na pobresa.” (Proverbio-
nan 14:23) Pues, e echo ku boso ta yega na un bon mane-
ra pa solushoná un problema no ta sufisiente. Boso tin
ku kumpli tambe ku loke boso dos a disidı́. Kisas esei lo
rekerı́ trabou duru i hopi esfuerso, pero e ta bale la pena.
(Proverbionan 10:4) Si boso traha huntu komo tim, boso
lo “tin un bon pago” pa boso esfuerso.—Eklesiástes 4:9.

LOKE BOSO POR HASI:
Disidı́ ki medidanan práktiko
boso ta bai tuma pa solushoná
boso problema
Tempu tempu, evaluá kon
boso ta progresando

ENFRENT
´
A PROBLEMA HUNTU

Huntu, boso por logra un matrimonio fuerte i felis, en bes
di un matrimonio suak i infelis. (Proverbionan 24:3) Traha
riba boso futuro i no keda papia riba problema bieu. (Pro-
verbionan 17:9) Si boso kooperá ku otro i apliká e prinsi-
pionan di Beibel, boso lo por trata kualke problema ku ék-
sito.

PUNTRA BO MES . . .
Kua ta e problema di mas
urgente ku mi ke papia
tokante dje ku mi kasá?
Kiko mi por hasi pa mi
por komprondé kon mi
kasá ta sinti realmente
tokante e problema ei?

Anda ku
Plaka
“Bon konseho ta hasi
un plan mas firme.”

—Proverbionan 20:18, BPK

Pa nos por perkurá pa nos famia, nos mester di plaka. (Proverbionan 30:8)
Al fin i al kabo, Beibel ta bisa ku ‘plaka ta un protekshon.’ (Eklesiástes 7:12)
Kisas no ta fásil pa papia tokante plaka, pero no laga plaka trese problema
den boso matrimonio. (Efesionan 4:32) Komo pareha, boso mester konfia
otro i disidı́ huntu kon boso ta usa boso plaka.

PLANIA BON

LOKE BEIBEL TA BISA: “Kua di boso ku ke traha un toren
no ta sinta kalkulá e gastu promé pa wak si e tin sufisien-
te pa kab’é?” (Lukas 14:28) Ta masha importante pa boso
plania huntu kon boso lo usa boso plaka. (

´
Amos 3:3) Disi-

dı́ kiko ta e kosnan ku boso mester kumpra i kuantu plaka
boso por gasta. (Proverbionan 31:16) No ta pasobra bo tin
plaka pa kumpra un kos, bo mester kumpr’é. Evitá debe.
Kumpra kos ora boso tin sèn.—Proverbionan 21:5; 22:7.

LOKE BOSO POR HASI:
Si boso sobra plaka fin di luna,
disidı́ huntu kiko boso ta bai
hasi kuné
Si fin di luna boso plaka no
ta yega, plania spesı́fikamente
kon boso ta bai baha gastu. Por
ehèmpel, boso lo por kushiná na
kas en bes di kome afó

Entrada Gastu

SEA HABR
´
I I REAL

´
ISTIKO

LOKE BEIBEL TA BISA: “Atendé tur kos onestamente, no
solamente den bista di Yehova, sino tambe den bista di
hende.” (2 Korintionan 8:21) Sea onesto ku bo kasá; lag’é
sa kuantu bo ta gana i kuantu bo ta gasta.
Semper papia ku bo kasá promé ku bo tuma un de-

sishon importante ku ta enbolbé plaka. (Proverbionan
13:10) Ora un pareha ta habrı́ ku otro tokante plaka, nan
ta kontribuı́ na e pas den nan matrimonio. Mira e plaka ku
bo ta gana komo plaka di e famia, i no komo bo plaka.
—1 Timoteo 5:8.

LOKE BOSO POR HASI:
Disidı́ huntu kuantu plaka
kada un di boso por gasta pa
luna sin ku boso tin ku puntra
otro promé
No warda te ora un problema
presentá pa boso papia tokante
plaka

KON BO MESTER MIRA PLAKA
Plaka ta importante bèrdat, pero no lag’é kita e pas di
boso matrimonio ni duna boso strès innesesario. (Mateo
6:25-34) Nos no tin mester di hopi sèn pa nos por disfrutá
di bida. Beibel ta bisa: “Warda boso di tur sorto di golosi-
dat.” (Lukas 12:15) Kòrda ku no tin nada ku plaka por
kumpra ku ta bal mas ku boso matrimonio. P’esei, keda
satisfecho ku loke boso tin i nunka neglishá boso relashon
ku Dios. Di e manera ei, boso famia lo ta felis i boso lo tin
Yehova su aprobashon.—Hebreonan 13:5.

PUNTRA BO MES . . .
Kiko nos por hasi komo
famia pa no hinka nos
kurpa den debe?
Ki dia ami ku mi kasá
a sinta papia habrı́
tokante nos asuntunan
finansiero?

Kon pa Mantené un Bon
Relashon ku Boso Famianan
“Bisti . . . bondat, humildat, suavedat
i pasenshi.”—Kolosensenan 3:12

Kasamentu ta komienso di un famia nobo. Maske semper lo bo keda stima
i respetá bo mayornan, awor e persona di mas importante pa bo riba e mundu
akı́ ta bo kasá. Podisé ta difı́sil pa algun di bo famianan aseptá esei. Pero Beibel
por yuda bo trata ku e asuntu akı́ na un manera balansá. Ademas, e por yuda bo
keda ku un bon relashon ku bo mayornan, suegronan i otro miembronan di boso
famia segun ku bo ta traha duru pa fortalesé boso bida di famia nobo.

MIRA BOSO FAMIANAN FOR DI UN PUNTO DI BISTA KOREKTO

LOKE BEIBEL TA BISA: “Onra bo tata i bo mama.”
(Efesionan 6:2) Maske kon grandi bo bira, semper bo
mester onra i respetá bo mayornan. Pero kòrda ku bo
kasá tambe ta yu. E tambe mester duna su mayornan
atenshon. “Amor no ta yalurs,” pues nunka sinti ku e
relashon ku bo kasá tin ku su mayornan ta un menasa
pa bo.—1 Korintionan 13:4; Galationan 5:26.

LOKE BO POR HASI:
Evitá di duna komentario
eksagerá manera: “Semper
bo famia ta rebahá mi” òf
“Nada ku mi hasi bo mama
no ta gusta”
Pone bo mes den sapatu di
bo kasá

ORA TA NESESARIO, SEA FIRME

LOKE BEIBEL TA BISA: “Un hòmber lo bandoná su tata i
su mama i lo uni ku su esposa. I nan lo bira ún karni.” (Gé-
nesis 2:24) Asta despues ku boso kasa, boso mayornan ki-
sas ta sigui sinti ku nan ta responsabel pa boso, i kisas
nan ke tin muchu di bisa den boso matrimonio.
Ta abo ku bo kasá mester disidı́ te kon leu boso ke

pa nan yega i splika nan esei na un manera nèchi. Sı́, boso
por ta habrı́ i franko sin tin nodi di papia malu ku hende.
(Proverbionan 15:1) Humildat, suavedat i pasenshi lo yuda
boso desaroyá un dushi relashon ku boso famianan i sigui
‘soportá nan den amor.’—Efesionan 4:2.

LOKE BO POR HASI:
Si bo ta preokupá ku boso
famianan ta mete den boso
bida, papia e asuntu ku bo kasá
un ora ku boso tur dos ta trankil
Disidı́ huntu kon boso ta bai
atendé e asuntu akı́

PURBA DI KOMPROND
´
E

Ta importante pa boso komprondé kon boso mayornan ta
sinti i kiko nan ta pensa. Nan no tin mal intenshon. Nan ta
interesá den boso i ke boso bon. Pero kisas no ta fásil
pa nan aseptá ku awor abo ku bo kasá ta un famia, pará
riba boso mes. Podisé nan ta asta sinti nan bandoná. Pero
si boso apliká prinsipio di Beibel i komuniká na un manera
habrı́ ku boso mayornan, boso por onra nan sin hinka
boso matrimonio den problema.

PUNTRA BO MES . . .
Dikon ta komprendibel
ku mi kasá su mayornan
ta interesá den nos
matrimonio?
Kon mi por pone mi kasá
na promé lugá i na mes
momento mustra rèspèt
pa mi mayornan?

Kambionan KuYuTaTrese
den un Matrimonio
‘Yu ta un herensia di Yehova.’
—Salmo 127:3

Nasementu di un yu por ta emoshonante i na mes momento un responsabilidat
di peso pa un pareha. Ora boso bira tata i mama, boso lo por keda sorprendı́ ku
gran parti di boso tempu i energia ta bai na e bebi. Falta di soño i kambionan
emoshonal por pone preshon riba boso matrimonio. P’esei, tantu abo komo bo
kasá tin ku hasi ahuste pa boso por kuida e bebi i na mes momento kuida boso
matrimonio. Kon Beibel por yuda boso trata ku e retonan akı́?

KOMPROND
´
E KU YEGADA DI UN BEBI TA KAMBIA BOSO BIDA

LOKE BEIBEL TA BISA: “Amor tin pasenshi i ta bondado-
so.” E “no ta buska su mes interes, [ni] e no ta rabia lihé.”
(1 Korintionan 13:4, 5) Ora bo kaba di haña yu, ta natural
ku bo atenshon ta bai pa bo bebi. Pero esei por pone bo
esposo kuminsá sintié bandoná; p’esei, kòrda ku e tambe
tin mester di bo atenshon. Tene pasenshi i trat’é ku bon-
dat pa e sinti ku bo tin mester di dje i ku e tambe ta hunga
un ròl den kuido di boso yu.
“Esposonan, sigui biba ku boso esposanan segun kono-

sementu.” (1 Pedro 3:7) Komo esposo, bo mester kom-
prondé ku bo kasá tin ku usa mayor parti di su energia pa
kuida e bebi. I kisas debı́ na e responsabilidat nobo akı́, e
tin strès, e ta kansá òf asta deprimı́. Ratu ratu e por asta
rabia ku bo. Pero keda kalmu, pasobra “esun ku no ta
rabia lihé ta mihó ku e poderoso.” (Proverbionan 16:32)
Komprondé p’e i dun’é e sosten ku e tin mester.—Prover-
bionan 14:29.

LOKE BO POR HASI:
Tata: Yuda bo kasá kuida e
bebi, anochi tambe. Kita tempu
for di otro aktividat pa bo por
pasa mas tempu ku bo kasá i
boso bebi
Mama: Ora bo kasá ofresé pa
yuda bo ku e bebi, aseptá su
yudansa. Si e no hasi algu
perfektamente, no kritik’é;
mustr’é bondadosamente
kon tin ku hasié

FORTALES
´
E BOSO RELASHON

LOKE BEIBEL TA BISA: “Nan lo bira ún karni.” (Génesis
2:24) Pues, apesar ku boso tin un miembro nobo den
famia, keda kòrda ku ainda abo ku bo kasá ta “ún karni.”
Hasi tur boso esfuerso pa boso relashon por keda fuerte.
Esposa, keda kontentu ku e yudansa i sosten di bo

kasá. Bo palabranan di gratitut por trese “kuramentu.”
(Proverbionan 12:18) Esposo, bisa bo kasá kuantu bo ta
stim’é i balor’é. Elogi’é pa e manera ku e ta kuida boso
famia.—Proverbionan 31:10, 28.
“Laga kada hende sigui buska, no su mes benefisio,

sino esun di e otro persona.” (1 Korintionan 10:24)
Semper hasi loke ta mihó pa bo kasá. Komo pareha, tuma
tempu pa kòmbersá ku otro, pa elogiá otro i pa skucha
otro. I pa loke ta relashon seksual, no sea egoista. Tene
kuenta ku nesesidat di bo kasá. Beibel ta bisa: “No nenga
di kumpli ku e deber ei pa ku otro” a ménos ku ta “ku
konsentimentu di otro.” (1 Korintionan 7:3-5) Pues, papia
frankamente ku otro riba e tópiko akı́. Pasenshi i konside-
rashon pa otro lo hasi boso relashon mas fuerte.

LOKE BO POR HASI:
Kòrda traha tempu pa boso
dos so ta huntu
Hasi kos chikitu ku ta laga bo
kasá sinti ku bo ta stim’é; por
ehèmpel, bo por dun’é un
regalo chikitu òf manda
un mensahe p’e

SI
˜
NA BOSO BEBI

LOKE BEIBEL TA BISA: “For di chikitu bo konosé e skritu-
ranan santu ku por hasi bo sabı́ pa salbashon.” (2 Timo-
teo 3:15) Plania kon boso ta bai siña boso bebi. Su kapasi-
dat di siña ta impreshonante, asta promé ku e nase. For di
den barika e por rekonosé boso stèm i reakshoná riba
boso emoshonnan. Lesa p’e for di ora e ta bebi. Maske
kisas e no ta komprondé loke boso ta lesa, esei por pone
ku ora e bira grandi e lo gusta lesa.
Nunka boso bebi no ta muchu chikitu pa boso

papia kuné tokante Dios. Lag’é skucha boso hasi orashon
na Yehova. (Deuteronomio 11:19) Asta ora boso ta hunga
kuné, papia kuné tokante e kosnan ku Dios a traha. (Sal-
mo 78:3, 4) Segun ku e ta krese, lo e sinti e amor ku boso
tin pa Yehova i e tambe lo siña stima Yehova.

LOKE BOSO POR HASI:
Pidi Yehova spesı́fikamente pa
e duna boso sabiduria pa siña
boso bebi
Ripitı́ palabra- i ideanan klave
di manera ku boso bebi por
kuminsá siña nan for di chikitu

UN BEBI POR TIN BON EFEKTO RIBA UN MATRIMONIO

Ku tempu, boso lo kuminsá sinti boso kómodo i
sigur den boso ròl komo mayor. Lantamentu di yu por
hasi boso personanan mas amoroso, bondadoso i kariño-
so. I si boso traha huntu i apoyá otro, e bebi lo hasi boso
relashon mas fuerte. E ora ei, e palabranan di Salmo 127:3
por kumpli den boso kaso tambe: “E fruta di barika ta un
rekompensa.”

PUNTRA BO MES . . .
Kiko mi a hasi durante
e último siman akı́
pa mustra ku mi ta
gradisidu pa loke mi
kasá ta hasi pa nos
famia?

Ki dia ta e último bes
ku mi a papia ku mi kasá
tokante nos dos en bes
di tokante nos bebi?

BosoYunan
“E palabranan akı́, ku mi ta ordená bo awe,
mester ta riba bo kurason. Siña nan ku tur
diligensia na bo yunan.”—Deuteronomio 6:6, 7

Ora Yehova a instituı́ bida di famia, el a duna mayornan e responsabilidat di
kuida nan yunan. (Kolosensenan 3:20) Pues, bo responsabilidat komo mayor ta
pa siña bo yu stima Yehova i eduk’é p’e bira un adulto responsabel. (2 Timoteo
1:5; 3:15) Bo tin ku haña sa tambe kiko ta biba den kurason di bo yu. Klaru ku
bo mes ehèmpel ta masha importante. Si bo ke siña bo yu e Palabra di Yehova,
e Palabra mester ta riba bo kurason promé.—Salmo 40:8.

1

LAGA BO YUNAN SINTI KU SEMPER NAN POR PAPIA KU BO

2

PURBA DI KOMPROND
´
E LOKE NAN KE BISA REALMENTE

LOKE BEIBEL TA BISA: “Tur hende mester ta kla pa sku-
cha, slo pa papia.” (Santiago 1:19) Ta lógiko ku bo ke pa bo
yunan sinti nan liber pa papia ku bo. Pa bo logra esei, nan
mester sa ku bo ta kla pa skucha ora nan ke papia. P’esei,
krea un ambiente di pas ku ta laga nan sinti ku nan por
ekspresá nan mes sin miedu. (Santiago 3:18) Si nan ta pen-
sa ku bo ta bai reakshoná muchu strèn òf ku lo bo no kom-
prondé pa nan, nan lo no habri nan kurason ora nan ta
papia ku bo. Tene pasenshi ku bo yunan i semper keda bisa
nan kuantu bo ta stima nan.—Mateo 3:17; 1 Korintionan 8:1.

LOKE BO POR HASI:
Ora bo yunan ke papia, saka
tempu pa skucha nan
Kòmbersá regularmente ku bo
yunan, i no únikamente ora tin
problema

LOKE BEIBEL TA BISA: “E palabranan di boka di un hende
ta awa hundu.” (Proverbionan 18:4) No ta tur ora mucha ta
ekspresá loke realmente nan ta sinti. P’esei mes bo tin ku
purba di komprondé, no solamente loke nan bisa, pero loke
realmente nan ta sinti tambe. Ta normal ku hóbennan ta
eksagerá òf bisa kos ku nan no ta men di bèrdat. Beibel ta
bisa: “Esun ku respondé promé ku e skucha, esei ta bobe-
dat.” (Proverbionan 18:13) P’esei, no rabia lihé.—Proverbio-
nan 19:11.

LOKE BO POR HASI:
Ora bo yu ta na palabra, hasi
bo bèst pa bo no interumpié,
i, maske kiko e bisa, no pèrdè
kabes

Purba di kòrda kon abo tabata
sinti tempu ku bo tabatin
su edat i kiko tabata parse
importante pa bo e tempu ei

3

TRAHA KOMO TIM

LOKE BEIBEL TA BISA: “Mi yu, tende e instrukshon di bo
tata, i no bandoná e siñansa di bo mama.” (Proverbionan
1:8) Yehova a duna tantu tata komo mama outoridat riba
nan yunan. Boso tin ku siña boso yunan respetá i obedesé
boso tur dos. (Efesionan 6:1-3) Un yu ta ripará si su mayor-
nan no ta “kompletamente unı́ den mesun pensamentu.”
(1 Korintionan 1:10) Si boso no ta di akuerdo ku otro, no
diskutı́ e asuntu dilanti di e muchanan; esei por pone nan
pèrdè rèspèt pa boso komo mayor.

LOKE BO POR HASI:
Papia i kumbinı́ kon boso
lo disipliná boso yunan
Si abo ku bo kasá tin diferente
opinion tokante kon pa entrená
boso yunan, trata di komprondé
bo kasá su punto di bista

“Instruı́ un mucha
den e kaminda ku
e mester kana”

4

PLANIA ADELANT
´
A

LOKE BEIBEL TA BISA: “Instruı́ un mucha den e kaminda
ku e mester kana.” (Proverbionan 22:6) No ta pa kasualidat
un yu ta bon eduká. Boso mester plania kon boso lo eduká i
disipliná boso yunan. (Salmo 127:4; Proverbionan 29:17)
Pero disiplina no ta kastigu so. E ta enserá yuda boso yu-
nan komprondé pakiko tin sierto regla. (Proverbionan 28:7)
Ademas, siña nan stima e Palabra di Yehova i komprondé
su prinsipionan. (Salmo 1:2) Esei lo yuda nan desaroyá un
bon konsenshi.—Hebreonan 5:14.

LOKE BOSO POR HASI:
Hasi sigur ku boso yunan ta
mira Dios komo un Persona
real ku nan por konfia
Yuda nan siña identifiká i evitá
kosnan ku por pone nan kai
den inmoralidat, por ehèmpel
kosnan riba Internet òf retnan
sosial. Siña nan kon evitá hende
ku ta abusá seksualmente di
mucha

YEHOVA LO REKOMPENS
´
A BOSO ESFUERSONAN

Komo mayor, boso tin un tarea masha spesial: e privilegio
di yuda boso yunan komprondé kon Yehova ta pensa. (Efe-
sionan 6:4) Yehova sa ku esei ta eksigı́ hopi di boso, pero
boso por tin sigur ku e resultado lo hasi boso felis i duna
alabansa na Dios.—Proverbionan 23:24.

PUNTRA BO MES . . .
Kiko mi por hasi pa duna
mi yu e konfiansa ku e
por papia tur kos ku mi?
Kiko mi por siña di
e manera ku otro
mayornan ta lanta
nan yunan?

‘E sufrimentu ku nos ta pasa den e bida akı́ ta pasahero,
pero e ta trese komo resultado un gloria sin lı́mite i duradero.’

—2 Korintionan 4:17, BPK

Apesar ku bo ta traha duru pa bo por tin un matrimonio i famia felis, kos
imprevisto por sosodé i kita boso goso. (Eklesiástes 9:11, NW ) Ora nos haña
nos ku difikultat, Dios ta kla pa yuda nos. Si abo i bo famia sigui e siguiente
konsehonan di Beibel, boso lo por soportá asta e situashonnan di mas difı́sil.

1

DEPEND
´
E RIBA YEHOVA

2

KUIDA BO MES I BO FAMIA

LOKE BEIBEL TA BISA: “Tira tur boso inkietut riba dje,
pasobra e ta interesá den boso.” (1 Pedro 5:7) Semper
keda kòrda ku no ta Dios ta pone boso na prueba. (Santia-
go 1:13) Hala serka dje, pasobra lo e yuda boso di e mihó
manera posibel. (Isaı́as 41:10) “Drama boso kurason su
dilanti.”—Salmo 62:8.
Boso por haña konsuelo tambe si boso ta lesa y studia

Beibel tur dia. Sı́, boso lo eksperensiá kon Yehova ta “kon-
solá nos den tur nos tribulashonnan.” (2 Korintionan 1:
3, 4; Romanonan 15:4) Ademas, el a primintı́ ku lo e duna
boso “e pas di Dios ku ta surpasá tur komprondementu.”
—Filipensenan 4:6, 7, 13.

LOKE BO POR HASI:
Pidi Yehova yuda bo pa bo keda
trankil i no pèrdè kabes
Analisá e opshonnan ku boso
tin anto disidı́ kua di nan ta
kumbinı́ boso mas

LOKE BEIBEL TA BISA: “Kurason di e hende prudente ta
atkerı́ konosementu, i orea di e hende sabı́ ta buska kono-
sementu.” (Proverbionan 18:15) Purba di haña tur infor-
mashon ku por yuda boso trata ku e situashon. Saka afó
kiko ta nesesidat di kada miembro di famia. Papia ku nan
i skucha nan.—Proverbionan 20:5.
Kiko si un ser kerı́ di bo muri? No tene miedu di

ekspresá bo emoshonnan. Kòrda ku asta Hesus a yega di
yora. (Huan 11:35; Eklesiástes 3:4) Sufisiente soño i sosie-
gu tambe ta importante. (Eklesiástes 4:6) Esei lo hasi un
situashon teribel mas fásil pa trata kuné.

LOKE BO POR HASI:
Krea e kustumber di komuniká
regularmente ku bo famia.
Asina, ora un problema
presentá, nan lo sinti nan
kómodo pa papia ku bo

Papia ku hende ku a yega di
pasa den situashon similar

3

BUSKA E YUDANSA KU BO TIN MESTER

LOKE BEIBEL TA BISA: ‘Un berdadero kompañero ta
stima na tur tempu i ta un ruman ku a nase pa ora tin an-
gustia.’ (Proverbionan 17:17, NW ) Sin duda, bo amigunan
ke yuda, pero kisas nan no sa kiko pa hasi. Laga nan sa
kiko bo tin mester. (Proverbionan 12:25) Buska tambe
yudansa spiritual serka hende ku ta komprondé Beibel.
E konsehonan for di Beibel ku nan por duna bo lo yuda bo.
—Santiago 5:14.
Si bo tin kontakto regularmente ku hende ku tin ber-

dadero fe den Dios i ku ta konfia den su promesanan, lo
bo haña e yudansa ku bo tin mester. Anto si bo yuda otro
hende ku tin mester di ánimo, bo mes lo haña konsuelo.
Papia ku nan tokante bo fe den Yehova i den su promesa-
nan. Usa bo tempu pa yuda hende den nesesidat i no isolá
bo mes for di hende ku ta stima bo i ku ke bo bon.
—Proverbionan 18:1; 1 Korintionan 15:58.

LOKE BO POR HASI:
Papia ku un bon amigu i lag’é
yuda bo
Sea spesı́fiko i onesto tokante
bo nesesidatnan

WAK MAS LEU KU BO SITUASHON
Asta si bo ta sinti ku e situashon ta muchu difı́sil pa
bo trata kuné, kòrda semper riba Dios. Ora Yòb tabata
pasa den prueba, el a bisa: ‘Bendishoná sea e nòmber di
Yehova.’ (Yòb 1:21, 22) Meskos ku Yòb, pone Yehova su
nòmber i su boluntat promé ku bo preokupashonnan. I si
kos no bai manera bo a plania, no entregá. Konfia komple-
tamente den Dios. El a bisa: “ ‘Mi sa e plannan ku mi tin pa
boso,’ . . . ‘plannan pa pas i no pa kalamidat, pa duna
boso un futuro i un speransa.’ ”—Yeremı́as 29:11.

PUNTRA BO MES . . .
Mi ta konfia
kompletamente den
Yehova, asta den
kosnan chikitu?
Ki motibunan mi tin pa
gradisı́ Yehova tur dia
pa su bondat?

AdoráYehova
Komo Famia
‘Adorá Esun ku a traha shelu i tera.’

—Revelashon 14:7

Manera bo a siña den e foyeto akı́, Beibel tin hopi prinsipio ku lo yuda tantu abo
komo bo famia. Yehova ke pa boso ta felis. E ta primintı́ ku si boso pone boso
adorashon na dje na promé lugá, ‘lo e duna boso tur otro kos.’ (Mateo 6:33)
Di bèrdat e ke pa bo ta su amigu. P’esei, probechá di tur oportunidat pa
fortalesé bo amistat kuné. Esei ta e privilegio di mas grandi ku un hende
por tin.—Mateo 22:37, 38.

1

FORTALES
´
E BO RELASHON KU YEHOVA

2

DISFRUT
´
A DI BOSO ADORASHON KOMO FAMIA

LOKE BEIBEL TA BISA: “ ‘Lo mi ta un tata pa boso, i boso
lo ta mi yu hòmbernan i mi yu muhénan,’ Yehova ta bisa.”
(2 Korintionan 6:18) Dios ke pa bo bira su bon amigu. I un
manera pa logra esei ta hasiendo orashon. P’esei, Yehova
ta invitá bo pa “hasi orashon konstantemente.” (1 Tesalo-
nisensenan 5:17) E ta ansioso pa skucha bo pensamentu-
i preokupashonnan di mas profundo. (Filipensenan 4:6)
Ora bo ta hasi orashon ku bo famia, nan ta mira kon real
Dios ta pa bo.
Ademas di papia ku Dios, bo tin ku skuch’é tambe. Pero,

kon bo por skuch’é? Studiando su Palabra i publikashon-
nan basá riba Beibel. (Salmo 1:1, 2) Meditá riba loke bo ta
siña. (Salmo 77:11, 12) I ta importante tambe pa bo asistı́
regularmente na e reunionnan kristian.—Salmo 122:1-4.
Un otro manera importante pa fortalesé bo relashon ku

Yehova ta papiando ku otro hende tokante dje. Mas bo
papia di dje, mas fuerte bo relashon kuné lo bira.—Mateo
28:19, 20.

LOKE BO POR HASI:
Apartá tempu tur dia pa
lesa Beibel i hasi orashon
Komo famia, duna aktividatnan
spiritual prioridat riba
entretenimentu i rekreo

LOKE BEIBEL TA BISA: “Hala serka Dios, i lo e hala
serka boso.” (Santiago 4:8) Bo tin ku traha un programa
pa adorá Dios regularmente komo famia, anto tene bo
na dje. (Génesis 18:19) Pero mas ta nesesario. Dios mes-
ter ta parti di bo bida diario. Yuda bo famia fortalesé nan
relashon ku Dios. Kon? Papia ku nan tokante Dios “ora bo
ta sinta den bo kas, ora bo ta kana riba kaminda, ora bo ta
bai drumi i ora bo ta lanta.” (Deuteronomio 6:6, 7) Bo
mester tin e mesun meta ku Hosue tabatin, kende a bisa:
“Pa loke ta ami i mi kas, nos lo sirbi [Yehova].”—Hosue
24:15.

LOKE BO POR HASI:
Sigui un programa regular di
formashon spiritual, ku ta tene
kuenta ku nesesidat di kada
miembro di bo famia

UN MENSAHE PA
KABESNAN DI FAMIA

No laga nada stroba boso
Adorashon Komo Famia

Laga bo famia sa adelantá
kiko boso ta bai trata pa
nan por prepará

Wak pa tur miembro
di famia ta presente

Krea un ambiente trankil
pa henter famia por
disfrutá di e okashon

SIRBID
´
ONAN DI YEHOVA TA FELIS

No tin nada mas mihó ku adorá Yehova. E ta keda masha
kontentu ora e mira tantu abo komo bo famia sirbié di
kurason. Segun ku boso ta sigui sirbi Yehova asina, boso
lo stim’é i imit’é mas i mas. (Marko 12:30; Efesionan 5:1)
Ora Dios ta den boso matrimonio, boso matrimonio lo bira
mas fuerte. (Eklesiástes 4:12; Isaı́as 48:17) Ku e “bendi-
shon” di Yehova, abo i bo famia lo ta felis pa semper.
—Deuteronomio 12:7.

PUNTRA BO MES . . .

Ki dia tabata e último
bes ku ami ku mi kasá a
hasi orashon huntu?

Kiko mi por studia ku mi
famia pa fortalesé nos
fe den Yehova?

Kon pa papia sin hùrt otro

Kon pa stòp di diskutı́ ku otro

Kon pa pordoná

Ora bo kasá tin mester di kuido spesial

Ora bo yu tin un desabilidat

Kon pa papia tokante sèks ku bo yunan

Ora bo yu tin duda tokante bo kreensianan

Prepará bo yu tiner pa bida
˛ ˛ ˛ ˛ ˛ ˛ ˛ ˛ ˛ ˛ ˛ ˛ ˛ ˛ ˛ ˛ ˛ ˛ ˛ ˛ ˛ ˛ ˛ ˛ ˛ ˛ ˛ ˛ ˛ ˛ ˛ ˛ ˛ ˛ ˛ ˛ ˛ ˛ ˛ ˛ ˛ ˛ ˛ ˛ ˛ ˛ ˛ ˛ ˛ ˛ ˛ ˛ ˛ ˛ ˛ ˛ ˛ ˛ ˛ ˛ ˛ ˛ ˛ ˛ ˛ ˛ ˛ ˛ ˛ ˛ ˛ ˛ ˛ ˛ ˛ ˛ ˛ ˛ ˛ ˛ ˛ ˛ ˛ ˛ ˛

Kiko si bo yu ta heridá su mes?

Retonan di famia di kriansa

Regularmente nos ta agregá tópiko nobo.

Si Bo Ke Mas
Yudansa, Bai na

jw.org
Pa mas konseho práktiko i
bı́bliko, bishitá nos website.
Ei lo bo haña tambe eksperensia
di parehanan kasá di vários pais.

˛

s
Website ofisial di
Testigunan di Yehova

Bai na
jw.org/pap,
òf skèn e
kódigo akı́

www.jw.org
www.jw.org/pap
www.jw.org/pap



